
_ 1 Yohanis
Yohanis susura masososa na

Yohanis dui' la' eneu Yesus Kristus

1 Au dui' susura' ia la eneu' Manetualain Hara-
dasin fo Neni Soda’, ri' Yesus Kristus.

Bei ta adu-tao dae bafo' a fa, te Manetualain
Hara-dasin fo ri' Neni Soda' a hapu mema' ana
so. Besa' ia au, oo tia-lai kara mata mara mita
Ni so. Ami rldoo mara mamanene Ni so. Ma
ami lima mara tai la'e Ni so. Ami mita Ni leo'
na,* 2 huu fo Ana toda nai ami talada. Maulu na,
Ana leo no Papa Na, tehuu besa' ia Ana natudu
aon soaneu' ami so. Huu ria na, ami maparani
mafada emi, eno na leo bea' fo ela lahenda dae-
bafo' a bisa hapu soda-mole manaetu-manabasa
taa'. Te Yesus Kristus nana, Hara-dasi fo ri'
Neni Soda'* 3 Ami nau mafada emi basa hihii-
nanau' fo ami mita, ma basa hihii-nanau' fo ami
mamanene so, ela emi bisa dale' esa mo ami.
Huu fo ita basa tabua-taesa to Manetualain ma
Ana Ni Yesus Kristus fo ri' feen mai a. 4 De
ami dui' susura' ia, ela tao na emi dale mara
ramaho'o. No ria na, ami dale mara boe-boe
ramaho'o.

Lahenda kamahere' ara muste rasoda nai
makaledo' dale'

> Nanori-nafada' fo ri' Yesus nafadan neu' am1
a, besa' ia ami nau mafadan neu' emi, leo ia':
Manetualam malole ina'. Ana ta nanuu tadalu'
bai' boe'. Ana sama leo' makaledo' a nahaa, ta

% 1:1 Yohanis 1:1 * 1:2 Yohanis 1:14



1 Yohanis 1:6 ii 1 Yohanis 2:2

nanuu maiu' bai' boe. 6 Maneniko ita dedea tae,
“Ita tasoda dale' esa too Ramatua' a,” tehuu ita
bei tao hihii-nanau' tadalu', dedea tapuputa’, ma
ta leo-la'o tuka eno roo-tetu', sona ria sama leo'
ita tasoda nai maiu' dale'. 7 Tehuu maneniko ita
leo- la o tuka eno roo-tetu', ita sama leo' lahenda
fo ri' nasoda nai Manetualain makaledo Na dale".
No ria na, ita bisa tasoda dale' esa. Ma ita dale na
dadi lalao-lalafu nana huu Manetualain Anan
Yesus mate, ma daa Na sae-safe heni ita sala-
sikon katema'.

Lahenda fo nasoda nai makaledo' a dale', ta
tao sala' so'

8 Maneniko ita dedea tae, “Ita ta tao sala'
fa,” sona ria dadi tanda nae, ita tipu-dai selu'
ao-ina heheli' ara, ma ta bubulu' roo-tetu' a
ri' ubea'. 9 Tehuu maneniko ita manaku sala-
siko' ara, tantu Manetualain dale roo-tetu' a
tao tuka hehelu-baratan, de Ana sae-safe heni
ita sala-sikon, ma tao lalao-lalafu ita dale nara.
10 Maneniko ita dedea tae, “Ita ta parnaa tao
sala',” sona ita tao ta Manetualain dadi neu'
mana mapuputa'! Huu fo Ana nafada nae, basa
lahenda ra tao sala'. Ma kalu ita dedea tae leo'
na, sona sosoa na nae, Ria Hara-dasin ta nai ita
dale nara.

2

1 Ana susue kara! Au dui' fee emi basa-
basa ia ra, ela afada emi fo boso' tao sala'
bali. Tehuu uni' ko leo bea tao sala', neu' ko
esa ri' no' ita, nai Ama' Manetualain matan.
Ria nana ri' Yesus Kristus, Lahenda Malalao-
malalafu' fo Manetualain feen leo dae-bafo' 1a
mai. 2 Ana mate dadi tutunu-hohotu' soaneu'

ita, ela Manetualain sae-safe heni ita sala-siko
nara. Ta fee noi ita mesa' kata fa, tehuu fee basa
lahenda nai dae-bafo' ia boe.

Lahenda fo nasoda nai makaledo' a, tao tuka
Manetualain pareta Na, lena-lena' pareta la'eneu’
susue-lalai’

3 Ita basa bubulu' tae, talela' matetu' Manetu-
alain, kalu ita tuka Ria pareta nara. 4 Lahenda
bisa dedea nae, “Au alela' Manetualain.” Tehuu
maneniko ana ta tao tuka Ramatua' a pareta
Na, sona ria mana mapuputa' de dedea feke' tao
feke'. 5 Tehuu lahenda bea tao tuka Ramatua'
a pareta Na, ria dadi buti nae, ana sue matetu'
Ramatua' a. Noria na ita bubulu' tae, Ramatua' a
lahendan ita. ¢ De maneniko lahenda bea dedea
nae, “Au asoda abua-aesa oo Manetualain,” sona
ana muste nasoda sama leo' Yesus Kristus.

7 Ana susue kara! Pareta fo au dui' a, ta
hihii-nanau' bebeu' soaneu' emi fa. Pareta ia
hapu mema' nai Ramatua' a Hara-dasin fo ri' emi
mamanenen neme ulu' mai a.# 8 Tehuu leo mae
leo' na boe 00, au nau dui' hihii-nanau bebeu'
la'eneu' Ramatua' a pareta Na. Pareta ia la'o no
matetu' nai Yesus masoda Na. Ma pareta ia nai
emi talada, nana huu maiu' fo nai emi dale mara
sapu-lalo, ma makaledo matetu' a nahaa nai emi
masoda ma so.

9 Lahenda bisa dedea nae, “Au asoda nai
makaledo' a dale'.” Tehuu maneniko ete'ao na
no ria toranoon, sona ria dadi tanda nae ana bei
nasoda nai maiu' dale'. 10 Huu fo lahenda bea
nasoda nai makaledo', ana muste sue-lai toranoo
na, ma ta nanuu tadalu' nai ria dale na, fo natuda
selu' ao-ina na. 1! Huu ria na, de maneniko

lahenda ete'ao na no ria toranoon, sona dadi
tanda nae, ana nasoda nai maiu' dale'. Ana la'o
noi nafaroroe' a, nana huu maiu' a tao napoke
mata na so.

Lahenda fo nasoda nai makaledo', ta leo-la'o
tuka dae-bafo' a hihii-nanaun
12 Ana' ara! Au dui' susura' ia fee emi,

nana huu Kristus mate soaneu' emi,
ma Manetualain sae-safe heni emi sala-siko
mara so.
13 Ina-ama ra! Au dui' susura' ia fee emi,
nana huu emi malela' Yesus Kristus,
fo ri' hapu mema' ana neme fai a ulu na.
Lahenda muri ana' ara! Au dui' susura' ia fee
emi,
nana huu emi matati soa' makaresi ina' ria,
losa' maseki so.
14 Ana' ara! Au dui' susura' ia fee emi,
nana huu emi malela' Ama' Manetualain.
Ina-ama ra! Au dui' susura' ia fee emi,
nana huu emi malela' Yesus Kristus,
fori' hapu mema' ana neme fai a ulu na mai.
Lahenda muri ana' ara! Au dui' susura' ia fee
emi,
nana huu emi mapeda-mahinda Ramatua' a
Hara-dasin nai emi dale mara,
de emi dadi tea-mepe’,
ma emi matati soa' nitu makaresi ina' ria,
losa' emi maseki so.

15 Emi boso' sue dae-bafo' a hihii-nanaun, ma
hata-heto dae-bafo' a. Huu fo lahenda bea sue
dae-bafo' a, ana ta bisa sue Ama' Manetualain.
16 Huyu fo hihii-nanau' dae-bafo' a ta nanuu
tututi-nanato’ no Manetualain. Conto leo', la-
henda fo nasoda tao namaho'o soa noi ria ao-ina

heheli na; lahenda fo tendetuu-dalesala lahenda
hata-nuun; ma lahenda fo koao nana huu ria
su'i-beten. Hihii-nanau' leo na' a, ta raoka-
rasamu rai Ama' Manetualain. Huu fo ara raoka-
rasamu rai dae-bafo' a. 17 Sekona te, neu' ko
dae-bafo' a sapu-lalo sama-sama noo basa hihii-
nanau' fo lahenda rahii' saka si a. Tehuu lahenda
bea tao tuka Manetualam hihii-nanaun, ria ta
sapu-lalo, huu fo neu' ko ana nasoda naroo.

Lahenda fo nasoda nai makaledo' a muste
besa-besa ela boso' nanatipu'

18 Ana' ara! Dae-bafo' a nonoe na nanenea'
mamai' so. Emi mamanene rae, lahenda fo soa'
Kristus neu' ko toda mai. Sekona te hapu si
mema' sO. Huu fo ruma soa' Kristus nai basa
mamana' ain. Ria dadi tanda nae, dae-bafo' a
nonoe na nanenea' mamai' so.* 19 Malena laka'
sira kalua reme ita talada mai. Sekona te, ita
lahendan ta sira fa. Uni' ko leo tebe- tebe ita
lahendan sira, sona tantu ara ta la'o ela ita, tehuu
rahere sama-sama roo ita. Tehuu sira la'o heni
1e-llotn';elra. De matetu na ita lahendan ta sira fa

ete

20 Tehuu emi ta sama moo si fa. Huu fo
emi sipo' Dula-dale neme Kristus, Ramatua' a
Lahenda Malalao-malalafun. Ma Dula-dale ria ri'
tulu-fali emi, ela emi basa bubulu' roo- tetu ari'
ubea'. 21 Bate emi mae au dui' susura' ia nana
huu au ae emi ta bubulu' roo-tetu' a ri' ubea?
Ta'a! Huu fo emi bubulu' roo-tetu' a ri' ubea’,
ma mapuputa' a ri' ubea'.

22 Sekona te, mana mapuputa' ara la'o rule-
feo dae-bafo' ia. Tao leo' bea fo ita bisa talela'
asa? Sira si' lahenda fo dedea rae, Yesus nana,

ta Kristus fa. Tuka sira sona Yesus ta Lahenda
Malalao-malalafu' fo ri' Ramatua' a helu mema'
nau feen mai. Lahenda fo dedea nae leo' na,
ara soa' Kristus, huu fo ara tipa heni Ama'
Manetualain ma Ana Na. 23 Lahenda bea tipa
heni Manetualain Ana Na, sona sira boe tipa heni
Ria Papa Na. Tehuu maneniko lahenda manaku
Manetualain Anan Yesus Kristus, sona neu' ko
sira boe dadi reu' Manetualain ana Nara.

24 De, emi muste homu mahere hata fo ri' emi
mamanenen neme ulu' mai. No ria na, emi
mabua-maesa maroo mo Ama' Manetualain ma
Ana Na. 25 Ma Sira si' helu neu' ita rae, neu' ko
ita hapu soda-mole manabasa taa'.

26 Au dui' susura' ia ela emi bubulu la' eneu’
lahenda fo nau tipu-dai emi a. 27 Emi sipo’
Ramatua' a Dula-dale Malalao- malalafu Na, ma
emi boe masoda mabua-maesa moo Ni. De, emi
ta parluu lahenda feke' nanori-nafada emi so'.
Noi Ramatua' a Dula-dale Na boe dai so, nana
huu Ana bisa nanori-nafada basa hihii-nanau’
roo-tetu' ara. Ma Ana ta napuputa' sama leo'
manatipu-manadai' ara. De emi homu mahere
hata fo Ana nanori-nafadan a, ela emi masoda
dale' esa maroo mo Kristus.

28 Ana' ara leo ia'! Emi muste mabua-maesa
maroo mo Kristus. Fo ela manemko Ana natafali
mai, sona emi ta bii', ma ta mae' mapadei' nai
Ria mata Na. 29 Huu no emi bubulu' mae, Ana
tao hata roo-tetu' la'o naroo, de emi bisa bubulu'
mae, basa lahenda fo tao tuka roo-tetu' a, sira
boe dadi reu' Ramatua' a ana Nara.

3

Lahenda fo dadi reu' Manetualain ana nara

muste rasoda roo-tetu' — Ramatua' a ana nara
ta tao sala' so'

1 Soba emi dodoo-tatai Ama' nai nusatetu-
ikutema' a susue-lalain neu' ita! Huu fo Ria
susue na, bau na seli, losa' Ana so'u na ita
dadi teu' Ria ana nara. Tebe ria! Tehuu
lahenda fo nasoda tuka dae-bafo' a hihii-nanaun,
ta bubulu' nae bea ita, nana huu ara ta ralela'
Manetualain.=

2 Ana susue kara! Ita dadi teu' Manetualain
ana nara, tehuu neu' ko ita dadi leo bea' bali,
ria bei ta matetu' fa. Ita bubulu-talela' a, leo ia':
maneniko Kristus natafali mai, ita boe dadi sama
leo' Ria, nana huu ita tita Ni matetu'. 3 Basa
lahenda fo rahani Kristus mamai na, tantu ara
tao lalao-lalafu sira soda na, ela lalao-lalafu'
sama leo' Kristus. 4 Basa sala' a ralena laka
Ramatua' a pareta Na. Huu ria na, de basa
lahenda fo tao sala' a, ralena laka Manetualain
pareta Na, ma soa' neu' Ana. > Emi bubulu' mae,
Kristus dadi lahenda dae-bafo', ela sae-safe heni
ita sala-sikon so. Ana bisa tao leo na', nana huu
Ria ta parnaa tao sala'.> 6 De, lahenda fo nasoda
nabua-naesa naroo no Ni, ta tao sala' so'. Tehuu
maneniko lahenda leo-la'o tao sala' la'o naroo,
ria sosoa na nae, ana ta nalela', ma ta nabua-
naesa no Kristus.

7 Ana susue kara! Boso' mataa' lahenda tipu-
dai emi. Huu fo lahenda bea nasoda tao tuka
hata roo-tetu', sona ria lahenda dale roos, sama
leo' Kristus. 8 Tehuu lahenda bea tao sala', ria
naoka-nasamu nai nitu makaresi' ara malakan
fo ri' tao tadalu' neme masososa na mai. Ma
Ramatua' a Ana Na mai de, tao nalulutu' nitu ria
tatao tadalu na so.

9 Lahenda fo dadi neu' Ramatua' a anan, ana
ta tao sala' so', nana huu Ramatua' a nasoda nai
ria ao-ina na. Ana ta bisa tao sala' naroo, nana
huu ria naoka-nasamu nai Ramatua' a. 19 No ria
na ita bisa bubulu', bea ri' naoka-nasamu nai
Manetualain, ma bea ri' naoka-nasamu nai nitu
ra malaka na. Huu fo lahenda bea ta tao tuka
hata roo-tetu', ma lahenda fo ta sue-lai toranoo
na, ria dadi tanda nae, ana ta naoka-nasamu nai
Manetualain.

Manetualain ana nara muste rasue-ralaiao

11 Neme fai a ulu na mai, emi mamanene
mema' hehelu' fo ri' nae, “Masue-malaiao esa no
esa!”® 12 Bei mafarene Kaen no Habel tutui na
hete? Boso' tao tuka Kaen, huu fo ria naoka-
nasamu nai nitu makaresi ina' a, losa' ana naisa
fadin Habel. Ubea' taon, de ana tao leo na'? Ria
nana huu ana tao hihii-nanau' tadalu' ara, tehuu
fadi na tao hihii-nanau' roo-tetu' ara.=

13 Toranoo kara! Maneniko lahenda fo tuka
dae-bafo' a hihii-nanaun ete'ao nara ro emi,
boso' heran. 14 Ita bubulu' tae, manenlko
lahenda masala' a mate, sona ana bika-bati doo'
a neme Manetualain mai. Tehuu no ita toranoo'
a tasue-talaiao, ria dadi buti nae, kalu ita mate,
sona tasoda sama-sama too Ramatua' a. Basa
lahenda fo ta ranuu susue-lalai', sona neu' ko
mate si te bika-bati doo' a reme Ramatua' a mai.»
15 Huu fo lahenda bea ete'ao na no ria toranoon,
sona sama leo' lahenda kanisa lahenda. Emi
bubulu' mae, lahenda rupa leo na' a ta nasoda
naroo noo Manetualain fa. 16 Ita bisa bubulu'
susue-lalai matetu' a, neme Kristus conto Na mai.
Huu fo Ana sue ita, losa' fee heni ao-ina Na, ma

mate kati ita. De, ita boe muste fee heni ao-
ina' ara soaneu' ita toranoo nara. 17 Maneniko
lahenda manuu-mahata' a nita toranoo' esa to'a-
taa nan seli, tehuu ana ta kasian neu' ana fo tulu-
fali ni fa, sona lahenda ria boso' dedea nae, “Au
sue-lai Manetualain!”

18 Ana susue kara! Boso noi bafa ma mae o
sue-lai lahenda, tehuu tao hihii-nanau malole ela
natudu o susue-lalai matetu' ma. 19 Maneniko ita
tatudu susue-lalai' ma tao malole leo' na, ita bisa
bubulu' tae, ita tasoda tuka matetu na. No ria na,
fai fo tasare Manetualain, ita ta bii-tamata'u, ma
ita bisa boti' laka' ara. 20 Leo mae ita dale na sale
ita la'eneu' hihii-nanau ta malole fo ita parnaa
taon, boso' bii-tamata'u. Huu fo Manetualain
dale kasian na talalu lena neme ita mai. Ma Ria
boe bubulu' basa-basan.

21 Ana susue kara! Maneniko ita bubulu' tae
tebe-tebe ita sala ta'a, sona fai fo ita tasare taa

Manetualain, ita ta mae' fa. 22 Huu no ita tao
tuka Ria pareta nara, ma tao tamaho'o Ria dale
Na, de ita bisa sipo basa hihii-nanau' fo ri' hule
neme' Ria mai a. 23 Ria pareta Na nae leo' ia:

tamahere taroo Ria Anan Yesus Kristus fori' Ana
feen mai a. Ma tasue-talaiao esa no esa, sama

leo' Yesus pareta Na.* 24 Lahenda bea tao tuka
Manetualain pareta nara, sona ria nabua-naesa

noo Manetualain. Ma Ramatua' a boe nabua-
naesa noo ni. Ita bubulu' Ria nai ita dale na,
nana huu Dula-dale Na nasoda nai naa.

4

Manetualain ana nara muste besa-besa ela
boso' nanatipu-nanadai'

1 Ana susue kara! Maneniko lahenda nae
ria neni hehelu- barataa neme Manetualain mai,
boso' moi sipo-sipo' a. Tehuu emi muste parisa’
matalolole, ela bubulu' mae ria dedea na, tebe-
tebe neme Ramatua' a mai, do ta'a. Huu fo
besa' ia mana mapuputa' dodou' la'o rule-feo
katema' dae-bafo' ia so. Ara tipu-dai lahenda
rae, sira nana Manetualain mana nesimatan.
2 Tta bisa bubulu' hehelu-barataa' fo tebe-tebe
neme Ramatua' a Dula-dale Na mai, leo ia':
Manetualain helu mema' neme fai a ulu na nau
fee Ana Na leo dae-bafo' ia mai. De maneniko
lahenda fo neni hehelu-barataa' a, manaku nae,
Yesus Kristus nana, tebe-tebe Manetualain Anan
fo ri' dadi lahenda dae-bafo' sama leo' ita, sona
tebe ria hehelu-barataan neme Manetualain mai.
3 Tehuu lahenda fo ta manaku Yesus nae leo' na,
ana ta naoka-nasamu nal Manetualain fa. R1a
nana neme mana soa' Kristus a. Emi parnaa
mamanene rae, mana soa' Kristus a, neu' ko toda
mai. Sekona te, leo na' ara hapu si mema' rai

dae-bafo' ia so.

4 Ana susue kara! Tebe emi maoka-masamu
nai Manetualain, ma Ria kuasa Na nai emi dale
ma. Huu ria na, de emi maseki mana soa'
Ramatua' a so. Huu fo Ria Dula-dale Na nai
emi dale ma, kahere' lena kuasa nai dae-bafo'
ia. S Sira raoka-rasamu rai dae-bafo' ia, de sira
nanori-nafadan boe raoka-rasamu rai dae-bafo'
a hihii-nanaun. Huu ria na, lahenda dae-bafo' a
rahii' ramanene si. 6 Tehuu ita taoka-tasamu nai
Ramatua' a, de lahenda bea nalela' Ramatua' a
nau namanene neu' ita nanori-nafadan. Tehuu
lahenda bea ta naoka-nasamu nai Ramatua' a ta
nau namanene neu' ita fa. No ria na, ita bisa
bubulu' tae, bea ri' neme Ramatua' a mai, ma

bea ri' mapuputa'.

Susue-lalai' a, nana ubea'?

7 Ana susue kara! Ita muste tasue-talaiao, huu
fo susue-lalai' a, naoka-nasamu nai Manetualain.
Basa lahenda fo rasue-ralaiao, sira raoka-rasamu
rai Manetualain, ma ralela' Ana. 8 Tehuu la-
henda bea ta nanuu susue-lalai', ana ta nalela'
Ramatua' a. Huu fo Ramatua' a nana manasue-
manalai 9 Ramatua a natudu Ria susue-lalain
neu' ita leo ia': Ria fee Ana mane ise Na leo dae-
bafo' ia mai, ela soi eno' soaneu' ita. No ria na ita
bisa tasoda taroo too Ramatua' a. 10 Maneniko
nau mita susue-lalai matetu' a, boso' mete ita
susue-lalain fo neu' Ramatua' a. Tehuu mete-relu
Ramatua' a susue-lalain fo neu' ita, nana huu Ria
fee Ana Na mai fo mate kati ita, ela Ana sae-safe
heni ita sala-sikon, de ita bisa malole selu' too Ni.

11 Ana susue kara! Huu no Manetualain sue
naa ita seli, de ita boe muste tasue-talaiao. 12 Ta
parnaa lahenda esa nita mata' Manetualain boe'.
Tehuu leo mae leo' na boe oo, kalu ita tasue-
talaiao, ria sosoa na nae, Manetualain sama-
sama noo ita. Ma Ria susue-lalain boe-boe
tamba nai ita soda na, losa' dadi neu' susue-lalai
matetu'.=

13 Manetualain fee Dula-dale Na nai ita dale na
so. Huu ria na, de ita bubulu' tae, tasoda dale'
esa too Ni, ma Ria boe dale' esa noo ita. 14 Au
oo tia-lai kara mita mata' Manetualain Ana Na
so. Boe ma ami mafada basa lahenda ra mae,
Ama' Manetualain fee Ana Na mai, ela soi-tefa
na lahenda reme sala-siko nara mai. 15 Basa
lehenda fo manaku rae, Yesus nana Manetualain
Ana Na, sona ara rasoda malole roo Manetualain,

ma Ramatua' a boe malole no si. 16 Ita bubulu'
tae, Ramatua' a sue na ita seli. Huu ria na, de ita
tamahere tae, neu' ko Ria boe sue-lai naroo ita.

Ramatua' a sue na lahenda a seli. De lahenda
bea nasoda nai nasue-nalaiao’', ana nasoda dale'
esa noo Manetualain, ma Ramatua' a boe dale'
esa non. 17 Ma kalu ita dale' esa to Ramatua'
a, sona ita susue-lalain neu' lahenda dadi roo-
tetu'. Maneniko dae-bafo' a noe, Ramatua' a nau
parisa' basa lahenda ra masodan, sona ita ta bii-
tamata'u tapadei' nai Ria mata Na, nana huu ita
sue-lai sama leo' Kristus tepo' fo Ana nasoda nai
dae-bafo' ia. 18 Maneniko ita tasoda no nasue-
nalaiao', sona ita ta bii-tamata'u bai' boe'. Huu fo
kalu ita tasue-talaiao matetu', sona ria sama leo'
ita tu'u-tapa heni bibii-namata‘'u a nai ita dale
na. Maneniko lahenda bii-namata'u, ria dale na
susa, nana huu ana bii' hapu huhuku'. Ria sama
leo' ana aana' fo bei ta sue-lai nalela' lahenda no
matetu'.

19 Tta tasue-talaiao, nana huu Manetualain sue
naulu' ita. 20 Maneniko lahenda dedea nae, “Au
sue-lai Manetualam ” sekona te ete'ao na no ria
toranoon leo na', sona dedea hihii' ria. Maneniko
lahenda ta sue-lai neu' toranoon fo nai ria mata-
idun, sona tao leo' bea de ana bisa sue-lai neu'
Manetualain fo ta parnaa nitan? Ta bisa fa hete?
21 Huu fo Manetualain ri' naonda fee pareta nae,
ita boso' sue noi Ria, tehuu muste sue-lai neu' ita
toranoon lahenda kamahere' ara boe.

1 Basa lahenda fo ramahere rae, Yesus nana
Kristus fo ri' Manetualain feen mai, sira dadi
reu' Manetualain ana nara. Lahenda sue-lai
neu' lahenda fo ri' dadi ama', sona ana sue-lai

neu' ama' ria ana nara boe.* 2 Maneniko ita
sue-lai Ramatua' a, ma tao tuka pareta Na, ria
natudu nae, ita boe sue-lai Ria ana nara. 3 De
maneniko ita sue-lai Nij, ita tao tuka Ria pareta
nara. Huu fo Ria pareta nara, ta bera' a fa. 4 Ita
fo ri' dadi teu' Ramatua' a ana nara, bisa taseki
dae-bafo' a hihii-nanaun, nana huu ita tamahere
Ni. 5 Lahenda bea bisa naseki dae-bafo' a hihii-
nanaun, sona ri' lahenda fo namahere nae, Yesus
nana Manetualain Ana Na.

Namahere' neu' Yesus, ria sosoa-raraan ubea'?

6 Sadi emi bubulu'. Yesus nana ta noi lahenda
biasa fa. Ria boe Kristus fo ri' Manetualain
feen leo dae-bafo' ia mai so. Tepo' fo Ana saka'
nalala'o Ria nonoi-tataon, Yohanis sarani Ni pake
oe. Boe ma Ana mate, ma daa Na faa. De,
ta noi oe fo ri' Yohanis sarani Ni a penting,
tehuu Ria daa Na faa a, ria boe penting. Huu
fo Manetualain Dula-dale Malalao-malalafu Na
ri' nafada nae leo' na, ma Ana ta napuputa'

nalela' fa.T 7 De, hal telu dadi sakasii: 8 si'
Ramatua' a Dula-dale Na, oe fo Yohanis paken de
sarani Yesus, ma Yesus daa Na. Sira telu nana,
ratudu hata esa' a la'eneu' Yesus. 9 Maneniko
lahenda dae-bafo' a dadi sakasii, sona biasa ita
tamahere ni. Lena-lena' bali, kalu Manetualain
ri' dadi sakasii la'eneu Ria Ana Na. Sekona te,
Ramatua' a pake hal ia ra telu, ela natudu buti

* 5:1 Yohanis 14:15 T 5:6 Susura Makamoi' feke' a dui' tamba
nae, [“(7b) nai nusatetu-ikutema' a ri', Ama' a, Hara-dasi, ma
Dula-dale Malalao-malalafu'. (8a) Ma sira telu nana esa' a. Ma
hal telu dadi sakasii nai dae-bafo' a,”]. Sekona te dedea'iarare'es
ana dudui' dedea Yunani tea' ara. Mulai neme abad kasanahulu
haan, besa' ko hapu sira manadui' rai Susura Makamoi feke'.

nae, Yesus nana ta noi lahenda biasa, tehuu
Ria boe Kristus. 10 Lahenda bea namahere
Ramatua' a Ana Na, sosoa na nae, lahenda ria
sipo' Ramatua' a Dedea-nafadan la'eneu’ Ana'
ria. Tehuu lahenda bea ta namahere Ramatua'
a, sama leo' lahenda fo dedea nae, “Manetualain
nana, mana mapuputa'!” No ria na, ana ta sipo'
Ramatua' a Dedea-nafadan la'eneu' Ramatua' a
Ana Na. 11 Ramatua' a Dedea-nafadan isi-liin leo
ia': Ana fee ita soda-mole manaetu-manabasa
taa' a. Ma ita hapu soda' ria, nana huu ita
tamahere neu' Ria Ana Na.* 12 De, lahenda
bea nabua-naesa noo Manetualain Ana Na, ana
nasoda naroo noo Ni. Tehuu lahenda bea ta
nabua-naesa noo Manetualain Ana Na, sona ana
ta hapu soda' ria.

Ubea' taon de Yohanis dui' susura' ia?

13 Au dui' basa hal ia ra soaneu' emi fo ri'
mamahere Manetualain Ana Na, ela emi bubulu'
matetu' mae, emi hapu soda' manaetu-manabasa
taa'.

Yohanis dui' tamba la'eneu’' huhule-haradoi'

14 Maneniko ita hule-haradoi neu Manetualain,
ma hule sudi ubea' tuka Ria hihii-nanaun, sona
ita bisa tamahere tae Ana namanene ita hule
ubea' a. 15 Ma kalu tamahere tebe-tebe, sona ita
boe tamahere tae, ita sipo hata fo hule neu' Ana.

16 Maneniko o mita toranoo ma tao sala' fo
ta neni mamates, malole lena' o hule-haradoi
neu' Manetualain tulu-fali o toranoom ria, ela
ana nasoda. Au maksud ka leo' ia, sala' ruma
ta bisa ramate lahenda. Ma sala' ruma bisa
ramate lahenda, de kalu hapu sala' leo na' sona
boso' boe, hule-haradoi bali. 17 Nai Manetualain

% 5:11 Yohanis 3:36

mata Na, basa hal tadalu' fo ita tao a, nana sala'.
Tehuu ta basa sala' ara reni mamates.

Yohanis fee selu' nafarerene' la'eneu' hihii-
nanau penting

18 ,ahenda fo naoka-nasamu nai Manetualain
ta tao sala' fa, huu fo Ramatua' a Ana Na nasuru-
nahapa ni. De nitu makaresi ina' a ta tototo la‘'en

19 Tta bubulu' tae, ita taoka-tasamu nai Manet-
ualain. Tehuu ita boe bubulu' tae, nitu makaresi
ina' a nanuu kuasa, de ator basa lahenda rai dae-
bafo' ia.

20 Tta bubulu' tae, Manetualain Ana Na mai,
fo fee ita dudu'a- aaﬁ tande ela ita bisa talela’
Manetualain no matetu'. Besa' ia ita bisa malole
too Ni, nana huu ita dale' esa too Manetualain
Anan Yesus Kristus. Ria boe Manetualain roo-
tetu'. Ma Ria ri' fee lahenda soda' manaetu-
manabasa taa' a.

21 Ana kara emin! Manea matalolole emi soda
mara, boso' losa ruma seti heni Manetualain nai
emi dale mara.

Noi ria na' so.
Yohanis

